
ᒫᑦᓯ 2020 
 

ᐆᒧᖓ 
 

ᑐᑭᓯᒋᐊᕈᑏᑦ: X ᐃᓱᒪᓕᐅᕐᓂᖅ: 

 

ᐱᔾᔪᑎᖓ: ᐃᖃᓗᑦᑑᑦᑎᐊᖅ ᐃᖃᓗᐃᑦ 

 

ᓕᐊᔅ ᕼᐃᐅᕆᔅ – ᖃᐅᔨᓴᕐᓂᖅ 

ᑕᐃᓗ ᒡᕙᓐ ᐊᒻᒪ ᑕᐃᓚᓐ ᑑᕐᓯᓐ – ᓄᓇᒦᖔᖅᑐᓂᑦ ᐊᐅᓚᑦᑎᓂᖅ 

 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑏᑦ:  

 

 ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒧᑦ ᓴᖅᑭᓚᐅᖅᑐᑦ 5 ᓇᔪᖅᑕᐅᔪᓂᑦ [ᐃᖃᓗᒃᑑᒃ, 

ᐸᓕᕐᔪᐊᖅ (Surrey), Hᐊᓚᒃᕕᒃ (Thirty-Mile), ᔭᐃᑯ, ᐊᒻᒪ ᓛᔅᓚᓐ (Byron Bay) ᑑᖏᑦ]. ᒪᓕᑦᑐᒍ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᓇᓗᓇᐃᔭᖅᓯᒪᔪᑦ ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑦ (ᐊᖏᖅᑕᐅᔪᖅ 2014), ᖃᐅᑕᒫᑦ ᑐᓴᖅᑎᑦᑎᖃᑦᑕᕐᓂᖅ ᐊᒻᒪ ᑰᑕᖓ ᐊᐅᓚᑕᐅᓂᖓ 

ᐱᓕᕆᐊᖑᔪᑦ ᕿᑎᕐᒥᐅᑦ ᓂᖀᑦ ᐃᖃᓗᓗᐊᖅᑐᖃᖁᓇᒍ, ᐃᖃᓗᓕᕆᕕᒻᒥ ᖃᐅᔨᓴᓂᕐᒧᑦ ᐱᓕᕆᐊᖅ 

ᓄᐊᑦᑎᔪᑦ ᐃᖃᓗᓕᕆᓂᕐᒧᑦ ᑐᓐᖓᕕᖃᖅᑐᑦ ᖃᐅᔨᓴᓂᕐᒧᑦ ᑐᑭᓯᒋᐊᕈᑏᑦ; ᐊᒻᒪ ᐃᖃᓗᒐᓱᑦᑏᑦ 

ᐃᖃᓗᖃᑦᑕᕆᐊᓖᑦ ᐃᖃᓗᑦᑕᐅᔪᓂ ᐊᑐᓂ ᐱᓇᓱᐊᓂᕐᒥᑦ, ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ ᐊᒻᒪ 

ᐃᒋᑕᐅᔪᑦ ᑐᑭᓯᒋᐊᕈᑎᖏᑦ ᐊᑐᖅᑐᑎ ᐱᓕᕆᕕᒻᒧᑦ ᑎᑎᕋᕐᕕᖏᑦ. 

 

2019 ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᑦᑕᐅᔪᓂᑦ ᑭᓪᓕᓯᓂᐊᖅᑕᐅᓯᒪᔪᑦ 

ᐃᖃᓗᓕᕆᓂᖅ ᓇᒦᓐᓂᖓ 

(ᐊᑎᐅᒐᔪᑦᑐᖅ) 

ᑮᓇᐅᔭᓕᐅᕋᓱᓐᓂᕐᒧᑦ 

ᑰᑕᖓ ᑭᓗᒍᕌᒻ, 

ᖃᓂᒋᔭᖓᓄ 

ᐅᖁᒪᐃᓐᓂᖓ 

2019 ᑮᓇᐅᔭᓕᐅᕋᓱᓐᓂᕐᒧᑦ 

ᐃᖃᓗᑦᑕᐅᔪᑦ ᑭᓗᒍᕌᒻ, 

ᖃᓂᒋᔭᖓᓄ ᐅᖁᒪᐃᓐᓂᖓ 

2019 % 

ᓄᓈᖅᑕᐅᔪᑦ 

ᓴᓂᐊᓂ ᑰᑕᖓ 

ᐃᖃᓗᒃ ᑰᖓ (ᕗᐃᓕᖕᑕᓐ) 20,000  16,699  83 

Hᐊᓗᕕᒃ (Thirty-Mile) 5,000 5,061 101 

ᔭᐃᑯ 17,000 12,481 73 

ᐸᓕᕐᔪᐊᖅ (Surrey ᑰᖓ) 9,100 8,884 98 

ᓛᔅᓚᓐ ᑰᖓ (Byron Bay 9,100 (*5,000) 5,061 101 

ᑲᑎᓕᒫᖅᑐᒋᑦ  56,100  48,186 86 

*ᑐᕌᖅᑕᐅᔪᖅ ᑰᑕᖓ  

 

 ᓛᔅᓚᓐ ᑰᖓ ᒫᓐᓇᐅᔪᒥᑦ ᐃᖃᓗᒐᓱᕝᑯᐅᔪᖅ ᐊᑦᑎᓪᓕᒋᐊᖅᓯᒪᔪᓂᑦ, ᑐᕌᖅᑕᐅᔪᓂᑦ, 

ᑮᓇᐅᔭᓕᐅᕋᓱᓐᓂᕐᒧᑦ ᕙᓯᓐᓂᖓ 5,000 ᑭᓗᕈᒑᒻ. ᑖᓐᓇ ᒪᓕᓐᓂᖃᖅᑐᖅ ᐱᐅᖅᓱᐊᓂᕐᒧᑦ-ᑐᓐᖓᔪᑦ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᑐᔅᓯᕌᖑᔪᑦ ᐃᖃᓗᑦᑑᑦᑎᐊᖅ ᐃᖃᓗᐃᑦ ᐃᓚᓕᐅᑎᓯᒪᔪᓂᑦ 



ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᓕᕆᔪᑦ, ᐊᒻᒪ ᐃᑲᔪᖅᓱᑕᐅᓪᓗᓂ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᔫᓂ 6 2017 ᐃᓱᒪᓕᐅᖅᑎᓪᓗᒋᑦ ᑎᑎᕋᖅᓯᒪᔪᓂᑦ ᐃᓄᓐᓂᑦ 

ᑲᑎᒪᑎᑦᑎᓂᕐᒧᑦ ᐱᔾᔪᑎᖃᖅᑐᑦ ᑮᓇᐅᔭᓕᐅᕋᓱᐊᓂᕐᒧᑦ ᑰᑕᖏᑦ ᓛᔅᓚᓐ ᑰᖓᓂ ᐃᖃᓗᐃᑦ. 

ᐃᖃᓗᑦᑕᐅᕙᑦᑐᓂ ᖃᐅᔨᓴᕐᓂᖅ ᐊᒻᒪ ᑐᓴᖅᑎᑦᑎᓂᕐᒧᑦ ᐃᓂᖓᓃᑦᑐᖅ, ᐃᑲᔪᓱᖅᑕᐅᔪᖅ ᐱᓕᕆᔪᓄᑦ 

ᑲᔪᖏᖅᓯᒪᓂᖏᑦ ᑲᑐᑎᑕᐅᔪᓄᑦ ᐊᒻᒪ ᐱᐅᓛᒥᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᑦᑐᓂᑦ.  

 

 ᕿᑎᕐᒥᐅᑦ ᓂᖀᑦ ᑎᒥᖓᑦ ᐱᔮᖅᑯᒻᒥᑦ ᐊᑦᑎᓪᓕᒋᐊᖅᑎᑦᑎᓯᒪᔪᑦ ᑐᕌᖅᑕᖏᓐᓂ ᐃᖃᓗᖅᑕᐅᕙᑦᑐᓂᑦ 

ᐃᑲᓗᒃ ᐊᒻᒪ ᔭᐃᑯ ᐱᔾᔪᑎᒋᓪᓗᒍ ᖁᕝᕙᕆᐊᖅᑕᐅᓂᖓ ᐃᖃᓗᑦᑕᐅᔪᓐᓇᖅᑐᑦ ᓛᔅᓚᓐ ᑰᖓᓂ. ᑕᒪᓐᓇ 

ᓇᓗᓇᐃᖅᓯᑎᐊᖅᑐᖅ ᐃᖃᓗᓕᕆᑯᐅᔪᖅ ᐅᖓᑕᐅᔾᔨᕙᖏᑦᑐᖅ ᐃᖃᓗᓕᕆᔪᓐᓇᖅᑕᖏᓐᓂᑦ.  

 

 ᐃᖃᓗᑦᑑᑦᑎᐊᒥ IFMP (ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ) 

ᐊᑐᓕᖅᑎᑕᐅᓚᐅᖅᑐᖅ 2014 ᑮᓇᐅᔭᓕᐅᕋᓱᐊᖅᑐᓄᑦ ᐃᖃᓗᑦᑕᐅᔪᓂᑦ ᐃᖃᓗᓐᓂᑦ, ᓯᕗᓪᓕᖅᐹᖑᔪᖅ 

ᑖᒃᑯᓄᖓ ᐃᖃᓗᓐᓄᑦ ᑲᓇᑕᒥ. ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᕿᒥᕐᕈᔭᐅᒍᒫᓂᐊᖅᓯᒪᔪᖅ ᐊᒻᒪ ᐅᓪᓗᒥᒨᖓᓕᖅᑎᑕᐅᓗᓂ ᑕᓪᓕᒪᓂᑦ ᐊᕐᕌᒍᓂᑕᒫᑦ ᑕᑯᔅᓴᐅᑎᑦᑎᓗᓂ 

ᐊᒻᒪ ᐱᓕᕆᐊᖃᕐᓗᓂ ᒫᓐᓇᐅᔪᒥᑦ ᐱᕙᓪᓕᐊᓂᐅᔪᓂᑦ ᐊᒻᒪ ᓄᑖᑦ ᑐᑭᓯᒋᐊᕈᑏᑦ ᖃᐅᔨᓴᕐᓂᐅᔪᓂᑦ 

ᐊᒻᒪ ᐃᖃᓗᓕᕆᓂᕐᒧᑦ ᑕᑯᓐᓇᖅᑕᖓᓂᑦ. ᒫᓐᓇᐅᔪᒥᑦ ᐃᖅᑲᓇᐃᔮᖑᕙᓪᓕᐊᔪᖅ ᐅᑯᓂᖓ 

ᐃᖃᓗᑦᑑᑦᑎᐊᖅ ᐃᖃᓗᐃᑦ ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᓕᕆᔩᑦ 

ᕿᒥᕐᕈᓗᑎ ᐊᒻᒪ ᐅᓪᓗᒥᒨᖓᓕᖅᑎᑦᑎᓗᑎ ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᐅᓚᐅᖅᑐᒧᑦ, ᐊᒻᒪ ᑐᓂᔭᐅᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᕿᒥᕐᕈᔭᐅᓗᑎ ᐊᒻᒪ ᐊᖏᖅᑕᐅᓗᑎ ᐊᑐᓕᖅᑎᑕᐅᓚᐅᖅᑎᓐᓇᒍ ᓯᕗᓂᐊᒍᑦ 2020 

ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᒐᓱᓐᓇᒥ. 

 

ᖃᐅᔨᓴᐃᓂᖅ: 

 ᐃᖃᓗᑦᑑᑦᑎᐊᒥ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᕕᒃ ᖃᐅᔨᓴᓂᕐᒧᑦ ᐱᓕᕆᐊᖅ (ᐃᖃᓗᓕᕆᓂᕐᒧᑦ 

ᑐᓐᖓᕕᖃᖅᑐᑦ ᖃᐅᔨᓴᓂᕐᒥᑦ) ᑲᔪᓯᓂᖃᑦᑎᐊᑲᓐᓂᓚᐅᕐᒥᔪᖅ ᐱᑕᖃᖅᑎᑎᓪᓗᑎ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᑐᑭᓯᒋᐊᕈᑎᓂᑦ ᐊᒻᒪ ᖃᐅᔨᓴᕋᔅᓴᓂᑦ 200 ᐃᖃᓗᓐᓂᑦ ᐊᑐᓂ ᑮᓇᐅᔭᓕᐅᕋᓱᕐᓂᕐᒧᑦ 

ᐃᖃᓗᕝᕕᐅᔪᓂᑦ ᐃᒪᖏᓐᓂ. 

 

 ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑲᔪᓯᓂᖃᑦᑎᐊᓚᐅᖅᑐᑦ ᐃᖃᓗᓕᕆᓂᕐᒧᑦ ᐃᒻᒥᒃᑯᑦ 

ᖃᐅᔨᓴᓂᕐᒥᑦ 200 ᐃᖃᓗᓐᓂᑦ ᓛᔅᓚᓐ ᑰᖓᓂ ᐱᒋᐊᕐᓂᖏᓐᓂ ᔪᓚᐃ ᒪᓕᓐᓂᖃᖁᓪᓗᒍ 

ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓐᓂᕐᒧᑦ ᐃᖃᓗᓐᓂᑦ ᐊᑕᐅᓯᕐᒥᑦ ᑕᕝᕙᓐᖓᑦ. ᖃᐅᔨᓴᖅᑕᐅᔪᑦ 

ᑐᑭᓯᒋᐊᕈᑏᑦ ᑎᑎᕋᖅᑕᐅᓚᐅᖅᑐᑦ ᐊᒻᓴᒪ ᖃᐅᔨᓴᕋᔅᓴᐃᑦ ᓄᐊᑕᐅᓪᓗᑎ ᐊᐅᖏᑎᒍᑦ ᖃᐅᔨᓴᓂᕐᒥᑦ, 

ᓂᕆᖃᑦᑕᖅᑕᖏᓐᓂ, ᓱᕈᓐᓇᖅᑐᓂᑦ ᐊᒻᒪ ᐃᒪᕐᒥ ᒥᑭᔪᓂᑦ ᐊᐅᑦᑕᔫᓂᑦ ᖃᐅᔨᓴᓂᕐᒧᑦ ᐃᖃᓗᓕᒫᓄᑦ. 

 

 ᖁᓛᓃᑦᑐᑦ ᑐᑭᓯᒋᐊᕈᑏᑦ ᐱᒻᒪᕿᐅᓂᐊᖅᑐᑦ ᖃᐅᔨᓴᐃᓂᕐᒧᑦ ᖃᓄᐃᓐᓂᕆᔭᖓᓂ ᐃᖃᓗᓕᕆᓂᕐᒧᑦ 

ᐸᕐᓇᑕᐅᓯᒪᔪᑦ 2023−ᒧᑦ (ᐱᑕᖃᕆᐊᖃᖅᑐᑦ ᖃᑦᑏᓐᓇᐅᓛᖑᓗᑎ ᑕᓪᓕᒪᓂᑦ ᐊᕐᕌᒍᓂᑦ 

ᑐᑭᓯᒋᐊᕈᑎᓂᑦ ᓄᐊᑦᑎᓂᖅ).  

 

 ᐊᑯᓂᐅᔪᒧᑦ ᓇᓗᓇᐃᒃᑯᓯᖅᓯᖃᑦᑕᕐᓂᖅ/ᖃᐅᔨᓴᓂᕐᒧᑦ ᐃᖅᑲᓇᐃᔮᖑᔪᑦ 7−ᖓᓃᓕᖅᑐᖅ ᐊᕐᕌᒍᖓᓂ. 

ᖃᐅᔨᓴᐅᑎᒋᔭᕗᑦ ᒫᓐᓇ ᐱᖃᓯᐅᔾᔨᓕᖅᑐᖅ ᖃᓂᒋᔭᐸᓗᖏᓐᓂ 150 ᖃᐅᔨᓴᕐᕖᑦ ᐊᒻᒪ 

ᓇᓗᓇᐃᒃᑯᓯᖅᓯᒪᔪᒍᑦ ᖃᓂᒋᔭᐸᓗᖏᓐᓂ 500 ᐃᖃᓗᓐᓂᑦ ᐊᕕᑦᑐᖅᓯᒪᔪᒥᑦ. ᑕᒪᑐᒪᓂ ᐊᕐᕌᒍᒥ 

ᐃᒪᕐᒥ ᖃᐅᔨᓴᐅᑏᑦ ᐱᔭᐅᓚᐅᖅᑐᑦ ᐊᒻᒪᓗᑦᑕᐅᖅ ᓱᓇᒃᑯᑖᓕᒫᑦ ᒪᕐᕉᓐᓂᒃ ᐃᒻᒥᑦᑎᐊᕙᓐᓂ ᑕᓯᕐᓂᑦ 

ᕿᓂᕐᕕᒋᔭᕗᑦ ᐊᒻᒪ ᓇᓗᓇᐃᑦᑎᐊᕐᓗᒋᑦ ᐃᖏᕋᓂᖏᑦ/ᓇᔪᖃᑦᑕᖅᑕᖏᑦ ᐊᑐᖅᑕᖏᑦ.  



 

 30 ᐃᖃᓗᐃᑦ ᓇᓗᓇᐃᒃᑯᓯᖅᑕᐅᓚᐅᖅᑐᑦ ᓛᔅᓚᓐ ᑰᖓᓂ 2019.  

 

ᓄᓇᓕᒻᒥ ᐱᖃᑕᐅᑎᑦᑎᓂᖅ (ᖃᐅᔨᓴᕐᓂᖅ/ᓄᓇᒦᖔᖅᑐᓂᑦ ᐊᐅᓚᑦᑎᓂᖅ): 

 

 ᐊᒥᓱᒐᓚᐃᑦ ᐳᓚᕋᕐᓂᐅᔪᑦ/ᑲᑎᒪᓂᐅᔪᑦ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓪᓗ 

ᐊᐅᔭᐅᑎᓪᓗᒍ (ᔫᓂ-ᐋᒡᒌᓯ 2019). 

 ᐱᔭᕇᖅᓯᒪᔪᑦ ᓇᓗᓇᐃᔭᖅᓯᒪᔪᑦ ᐊᒻᒪ ᕿᒥᕐᕈᔭᐅᓂᖏᑦ ᖃᐅᔨᓴᖅᑎᓄᑦ ᖃᐅᔨᓴᓂᕐᒧᑦ ᐱᓕᕆᐊᑦ 

ᑐᓂᔭᐅᓚᐅᖅᑐᑦ ᕿᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᑎᓪᓗᒋᑦ (ᓯᑎᐱᕆ 

2019). 

 ᐱᔭᕇᖅᓯᒪᔪᑦ ᓇᓗᓇᐃᔭᖅᓯᒪᔪᑦ ᐊᒻᒪ ᕿᒥᕐᕈᔭᐅᓂᖏᑦ ᖃᐅᔨᓴᖅᑎᓄᑦ ᖃᐅᔨᓴᓂᕐᒧᑦ ᐱᓕᕆᐊᑦ ᐊᒻᒪ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔭᐅᔪᑦ ᑐᓂᔭᐅᓚᐅᖅᑐᑦ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᑎᓪᓗᒋᑦ (ᔮᓐᓄᐊᕆ 2020). 

 ᐃᖃᓗᒐᓱᓐᓇᐅᓚᐅᖅᑎᓐᓇᒍ ᐱᖃᑕᐅᑎᑦᑎᓂᕐᒧᑦ ᑲᑎᒪᖃᑎᖃᕐᓂᖅ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓂ, ᕿᑎᕐᒥᐅᑦ ᓂᖀᑦ, ᐊᒻᒪ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᖃᓗᒐᓱᑦᑏᑦ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑲᑎᒪᓂᖃᓚᐅᖅᑐᑦ ᔪᓚᐃ 2019. ᐅᖃᐅᓯᖃᖅᑐᑦ ᐱᔾᔪᑎᖃᓗᐊᖅᑐᑎᑦ 

ᐱᒻᒪᕆᐅᓂᖓᓄᑦ ᑕᒻᒪᖅᓯᒪᖏᑦᑐᓂᑦ ᐊᒻᒪ ᐱᔭᕇᖅᓯᒪᔪᓂᑦ ᑮᓇᐅᔭᓕᐅᕋᓱᓐᓂᕐᒧᑦ ᑎᑎᕋᕐᕕᒃ 

ᑐᑭᓯᒋᐊᕈᑏᑦ, ᐱᖃᓯᐅᑎᓪᓗᑎ ᐃᖃᓗᑦᑕᐅᖏᐊᖏᑦᑐᑦ ᐃᖃᓗᑦᑕᐅᔪᑦ ᐊᒻᒪ ᐃᒋᑕᐅᔪᑦ 

ᑐᑭᓯᒋᐊᕈᑎᖏᑦ.  

 ᐊᕐᕌᒍᑕᒫᑦ ᐃᖃᓗᒐᓱᓐᓇᐅᓚᐅᖅᑎᓪᓗᒍ ᐃᓚᓕᐅᑎᓯᒪᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑦ (IFMP) ᐱᓕᕆᔩᑦ ᑲᑎᒪᓂᖃᓚᐅᖅᑐᑦ ᐱᖃᓯᐅᔾᔨᓪᓗᑎ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᕿᑎᕐᒥᐅᑦ ᓂᖀᑦ, ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᒐᓱᑦᑏᑦ, 

ᐃᓐᓇᑐᖃᐃᑦ ᐊᒻᒪ ᐊᓯᖏᑦ ᐊᑐᖃᑦᑕᖅᑐᑦ ᑲᑎᒪᓂᖃᓚᐅᖅᑐᑦ ᕕᕝᕗᐊᕆ 2010.  

 

ᑎᑎᕋᖅᑐᖅ: ᓕᐊᔅ ᕼᐃᐅᕆᔅ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ  

 

ᐅᓪᓗᖓ: ᕕᕝᕗᐊᕆ 7, 2020 


